
VOTACIÓN E ACORDO.- 

Sometido o asunto a votación, o Concello Pleno, en votación ordinaria e por maioría dos/as Sres./as 
concelleiros/as asistentes, sendo trece votos a favor (8 do PSdeG-PSOE, 3 do B.N.G. e 2 do P.G.), e sete 
abstencións (7 do PP), aprobou, nos seus propios termos, a Proposta da Alcaldia nos antecedentes transcrita.- 

Pola Presidencia dase por rematada a presente sesión, sendo as catorce horas e dez minutos da data 
fixada no encabezamento, en proba de todo o que, se extende a presente acta, que se inscribiu no Libro dende o 
folio núm. l48 do Papel Timbrado da Comunidade Autónoma de Galicia, Serie A n° 2237148 ata a volta do 
folio núm.149, Serie A n° 2237149, e todo o que, como Secretaria, DOU FE.- 

O ALC E A SECRETARIA XERAL 
:ea ' 

x ...ír/ 

XAIME REI BARREIRO ANA Eco" ME OG 

SESIÓN ORDINARIA CELEBRADA POLO PLENO D0 CONCELLO O DIA 
29 - DECEMBRO - 2009 

ORDE DO DIA 

APROBACIÓN DAS ACTAS DAS DÚAS ÚLTIMAS SESIÓNS. 

ACHEGA DE EXPEDIENTES ADMINISTRATIVOS DE MODIFICACIÓN DE CRÉDITO. 

APROBACIÓN INICIAL ACTUALIZACIÓN DO INVENTARIO DE BENS DO CONCELLO 
DE REDONDELA. 

MODIFICACIÓN DO SISTEMA RETRIBUTIVO DA EMPRESA CONCESIONARIA DO 
SERVICIO MUNICIPAL DE ABASTECEMENTO DE AUGA POTABLE E 
SANEAMENTO DE REDONDELA. 

ACTIVIDADE DE CONTROL DO PLENO: 
DAR CONTA DE RESOLUCIÓNS DA ALCALDIA E CONCELLEIROS DELEGADOS. 

MOCIÓNS: 

5.2. l.- MOCIÓN DO GRUPO MUNICIPAL DO PARTIDO POPULAR, S/ COLOCACIÓN PEZAS DO 
MURO DE BERLIN. 

5.3.- ROGOS E PREGUNTAS. 
5.4.- COMPARECENCIAS.

Na Casa do Concello de Redondela, sendo as nove horas do día vintenove de decembro de dous mil 
nove, baixo a Presidencia do Sr. Alcalde, D. XAIME REI BARREIRO e a asistencia dos/as Sres./as 
Concelleiros/as: D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, D‘. 
LAURA LAGO ALLER, D‘. MARIA ALBINA REBOREDO SURIS, D. MANUEL IGLESIAS CARRERA, 
D. JOSE GARCIA MIGUEZ, D‘. FRANCISCA CANAL GÓMEZ, D. JUAN TIZÓN CABALEIRO, D. 
JOSE ALBERTO ,PAZOS COUÑAGO, D. MIGUEL ANGEL ALVAREZ BALLESTEROS, D‘. HERMINDA 
QUELLE FERNANDEZ, DONA. MARIA LORENA LÓPEZ RODRÍGUEZ, D. CANDIDO VILABOA 
FIGUEROA, D‘. LAURA ALONSO GÓMEZ, D. XOSÉ CARLOS PAZOS DOCAMPO, D‘. MARÍA 
ANXELES BABARRO FERNÁNDEZ, D‘. ROSA MARIA COSTAS ESTÉVEZ, D. ALEJANDRO BASTOS 
FERNANDEZ, e D. BENIGNO GARCÍA-LUENGO MONTERO, tamén asistiu o Sra. Interventora Xeral do 
Concello D‘. AGUEDA BELLO VALDÉS, actuando como Secretaria a Secretaría Xeral da Corporación 
DONA. ANA BEGOÑA MERINO GIL, constitúese o Pleno do Concello, en sesión ordinaria, conforme á 
convocatoria e de acordo coa Orde do Día. 

I 
Non asisten, excusando a súa ausencia, por motivos de saúde, o concelleiro D. CARLOS GONZÁLEZ FERNANDEZ 
INCIDENCIAS.- 

Con carácter previo ao tratamento dos asuntos incluídos na Orde do Dia, a Corporación garda un 
minuto de silencio en lembranza das vítimas da violencia de xénero.- 

A Presidencia declara aberta a sesión, en primeira convocatoria, procedéndose a tratar os puntos da 
Orde do Día.- 

1.- APROBACIÓN DAs ACTAS DAs DÚAS ÚLTIMAS SESIÓNS.- 
Presentadas as actas das dúas últimas sesións, correspondentes ás celebradas con carácter ordinario o 

día 24 de novembro de 2009, na que se menciona a falta de resposta do Sr. Alcalde á pregtmta da concelleira 
Sra. Alonso Gómez, sobre as pezas do muro de Berlín, no apartado de rogos e preguntas; e con carácter 
extraordinario e urxente o 21 de decembro de 2009. 

O Pleno do Concello, en votación ordinaria e por unanimidade dos/as membros presentes, sendo vinte 
votos a favor (7 do PSdeG-PSOE, 8 do PP, 3 do BNG, e 2 do PG), acorda aprobar as actas de referencia, 
incluíndo na do 24 de novembro a seguinte resposta: "O Sr. Alcalde dí que as pezas están como estaban en 
Berlín e que pode discutirse se o sitio é O idóneo. DI' que non se lle ocurriu facer un acto conmemorativo, pero 
lle parece unha boa idea" 

2.- ACHEGA DE EXPEDIENTES ADMINISTRATIVOS DE MODIFICACIÓN DE 
CRÉDITO.- 

Infórrnase dos seguintes expedientes administrativos de modificación de crédito: 

-18/09, aprobado por Resolución da Alcaldía de data 05.11.09, por transferencias, por importe de 
25.520,02 euros. 

- 19/09, aprobado por Resolución da Alcaldía de data 09.11.09, por transferencia, por impone de 
l4.2 l 8,56 euros. 

- 20/09, aprobado por Resolución da Alcaldia de data 23.11.09, mediante xeración de crédito por 
importe de 18.000,00 euros.



- 21/09, aprobado por Resolución da Alcaldía de data 30.11.09, mediante xeración de crédito, por 
importe de 5.500,00 euros. 

- 23/09, aprobado por Resolución da Alcaldía de data 04.12.09, por transferencia, por importe de 
3.100,00 euros. 

Non se formulan observacións e o Pleno do Concello queda informado dos expedientes 
administrativos de modificación de crédito anteriormente mencionados.- 

3.— APROBACIÓN INICIAL ACTUALIZACIÓN D0 INVENTARIO DE BÉNS D0 
CONCELLO DE REDONDELA.- 

ANTECEDENTES.- 

Díctame da Comisión Informativa de Facenda e Patrimonio de data 29 de decembro de 2009, que 
transcrito dí: 

"Vista a proposta do Concelleiro de Facenda e Patrimonio, de data 23.12.09, que transcrita dí: 

"Sendo preciso ter actualizada a documentación relativa ao inventario do patrimonio da Corporación, 
consonte co preceptuado no artigo 36 do Real Decreto 2568/1986 de 28 de novembro, polo que se aprobou o 
Regulamento de Organización, Funcionamento e Réxime Xurídico das Corporacións Locais (ROF). 

Considerando que o 07.08.2009, adxudicouse por Resolución de Alcaldía a realización dos traballos 
de actualización do Inventario Municipal de Bens correspondente aos anos 2007, 2008 e 2009 á empresa Longo 
Ansa y Asociados, S. L. por un importe de 11.600,00 euros, segrmdo a oferta económica da empresa de data de 
rexistro de entrada 15.05.2009, na que describe os traballos a realizar nun prazo de catro meses. 

Unha vez recibidos dous exemplares completos dos traballos realizados. 

Considerando pertinente o establecemento dun prazo prudencia] de información pública que pennita 
que calquer interesado ou mesmo os técnicos municipaís accedan ou revisen a documentación correspondente 
ao abeiro do previsto no artigo 86 da Lei 30/1992 de 26 de novembro de Réxime Xurídico das Administracións 
Públicas e do Procedemento Administrativo Común (LRXAP). 

Vistos os artigos 17 a 35 do Real Decreto 1372/1986 de 13 de xuño polo que se aprobou o 
Regulamento de Béns das Entidades Locais (RB), publicado no BOE n° 161 de 7 de xullo. 

Considerando que ao abeiro do artigo 34 do Real Decreto 1372/ 1986 de 13 de xuño polo que se 
aprobou o Regulamento de Béns das Entidades Locais (RB), o Pleno do Concello é o órgano competente para 
acorda-la aprobación do inventario xa formado, a súa rectificación e comprobación, propoño á Comisión 
Informativa que dictamine favorablemente a adopción do presente acordo: 

1.- Aprobar inicialmente a actualización do Inventario de Béns do Concello de Redondela, 
incorporando as modificacións habidas dende a última actualización, aprobada no més de xuño do ano 2007, 
introducindo béns e dereitos do Concello que non se atopaban incorporados ao mesmo, e dando de baixa outros 
que non procede que permanezan no Inventario, de conformidade coa documentación aportada pola entidade 
Longo Ansa y Asociados, S. L. 

2.- Someter toda a documentación obrante no expediente a información pública durante o prazo de 20 
días hábiles."

Votación e dictame: 

A Comisión Informativa de Facenda e Patrimonio, co voto favorable dos/as Sres./as Concelleiros/as 
dos Grupos Municipais do PSdeG-PSOE (4), do B.N.G. (2), e a abstención do Grupo Municipal do PP (4), e do PG (l), dictaminou favorablemente a Proposta do Presidente antes transcrita." 

VOTACIÓN E ACORDO.- 
Sometido o asunto a votación, o Concello Pleno, en votación ordinaria e por maioría dos/as Sres./as 

Concelleiros/as asistentes, sendo dez votos a favor (7 do PSdeG-PSOE e 3 do B.N.G.) e dez abstencións (8 do 
PP e 2 do PG), aprobou, nos seus propios termos, o dictame da Comisión infomiativa de Facenda e Patrimonio, 
nos antecedentes transcrito- 

4.- MODIFICACIÓN DO SISTEMA RETRIBUTIVQ DA EMPRESA CONCESIONARIA DO 
SERVICIO MUNICIPAL DE ABASTECEMENTO DE AUGA POTABLE E SANEAMENTO DE 
REDONDELA.- 

ANTECEDENTES.- 

Dictame da Comisión Informativa de Facenda e Patrimonio de data 29 de decembro de 2009, que 
transcrito dí: 

"Vista a proposa do concelleiro de Facenda e patrimonio, de data 23. l 2.09, que transcrita di: 

En cumprimento do establecido na Lei 44/2006 de 29 de decembro de mellora da protección dos 
consumidores e usuarios. 

Vista a solicitude presentada pola empresa concesionaria formulada en data 23 de novembro de 2009 
por “ Aqualia gestión integral del agua SA" así como o correspondente expediente administrativo, este 
concelleiro proponlle ao Concello Pleno a adopción dos seguintes acordos: 

Primeiro.- Proceder a revisión do custe unitario da concesión do contrato de xestión do servicio 
municipal de abastecemento de auga e saneamento do Concello de Redondela, segundo anexo l adxunto a esta 
proposta presentada pola empresa concesionaria. 

Segundo.- Proceder a modificación do método de retribución da empresa concesionaria da auga en 
base a cláusula numero 84‘ .1a) para os exercicios 2009 e 2010 ( recollido no anexo ll cláusula 84‘ do prego 
de cláusulas que rixe o contrato) 

Terceiro.- Aprobar provisoriamente a modificación provisional da ordenanza fiscal reguladora da 
taxa por servizos de distribución de auga, gas, electricidade e outros abastecementos públicos incluídos os 
dereitos de enganche de liñas e colocación e utilización de contadores e instalacións análogas, cando ditos 
servizos ou subministros sexan prestados por entidades locais incluíndo os seguintes apartados no seu anexo l: 
( ordenanza en vigor anexo llI) 

B) CONSUMOS DE AUGA 
b. l.- Uso domestico 

a) de0al5 m3 0.l774 
b) de 16 a 30 m3 0.2470 
c) de3l a45 m3 0.67l3 
d) de 46 a 9999 m3



b.- Uso non domestico 
a) de 0 a 15 m3 0.2667 
b) de 16 a 30 m3 0.3228 
c) de 31 a 45 m3 0.7645 
d) de 46 a 9999 m3 1.0017 

c) Estará exento o concello para a totalidade de edificios, vivendas, locais, establecementos e instalacións de 
propiedade municipal, bocas de rego, fontes e lavadoiros públicos. 

d) Levarase a cabo a graduación da taxa en función da capacidade económica do suxeito pasivo segundo o 
artigo 24.4 do Real decreto 2/2004 polo que se aproba o Texto refundido da Lei reguladora das facendas locais. 
Os criterios para levala a cabo serán os seguintes: 

Previa solicitude dos interesados, os abonados e abonadas para os que os ingresos da unidade familiar 
non acaden , en computo anual, o importe do salario mínimo interprofesional, e non sexan propietarios 
de bens inmobles, agás que se trate da vivenda propia, sempre que o valor catastral da mesma non 
supere os 80.000 euros, terán dereito a seguinte reducción: 

M3 CUBICOS MEMBROS DA UNIDADE REDUCCIÓN DA TAXA 
CONSUMIDOS FAMILIAR 

Ata 15m3 por trimestre Dos membros 100% 
Ata 30 m3 por trimestre Tres ou mais membros 100% 
A partir de 15 m3-30m3 por Dous membros 28% 
trimestre 
A partir de 30m3—45m3 por Tres ou mais membros 73.5% 
trimestre 

Para ser beneficiario da reducción será preciso a presentación da seguinte documentación: 

a) libro de familia 
b) informe da policía local sobre as persoas que integran a unidade familiar 
c) certificación do empadroamento 
d) certificación de ingresos do/a solicitante e das persoas que convivan con el/ela 
e) da empresa 
f) da oficina de emprego (pública) 
g) da entidade pagadora de pensión ou haberes pasivos. 
h) copia da ultima declaración do IRPF dos compoñentes da unidade familiar, referida ao exercicio 

precedente. 

No caso de carecer dos ingresos mencionados, deberase aportar certificación negativa dos organismos 
competentes da Seguridade Social, acreditativa de que as persoas interesadas non figuran incluidas nela, nin 
como traballadores/as activos, nin como pensionistas ou beneficiarios do seguro de desemprego. 

i) certificación da Delegación de Facenda referida a tributación polo Imposto de Bens Inmobles de 
natureza rústica e urbana así como do Imposto sobre Actividades 
Económicas da totalidade dos compoñentes da unidade familiar, con indicación (no IBI) da clase de finca, e do 
valor catastral da mesma. 

J) Titulo de propiedade, contrato de aluguer ou, no seu defecto, recibos do ultimo ano, da vivenda que 
ocupan. 

As solicitudes, acompañadas da totalidade da documentación, presentaranse no Rexistro Xeral do 
Concello.

0 prazo de presentación de solicitudes será o comprendido entre os días l a 30 de decembro. 
Para os segundos e sucesivos anos os abonados os que se refire o presente apartado que se lles 

graduara a taxa no ano anterior presentarán a solicitude dentro do prazo indicado, acompañada dunha 
declaración xurada referida ao cumprimento integro de tódolos requisitos dos apartados anteriores indicando 
expresamente na declaración citada que non variou a súa situación persoal , familiar, económica, de bens e 
renda, sen prexuízo de poder presentar, se o desexan, a documentación completa indicada 

Os servicios sociais do Concello efectuarán un control, total ou por mostreo, da situación persoal, 
familiar, económica, bens e renda das persoas que soliciten a reducción da taxa para novos exercicios segundo 
o indicado no paragrafo anterior. 

Tódolos expedientes de exención serán tramitados polos Servicios sociais do Concello e resoltos pola 
Xunta de Goberno. 

Cuarto.- Derogar os prezos privados aprobados en data 28 de maio de 2004 polo Concello Pleno 
referidos ao servizo de auga do Concello de Redondela e publicadas no boletín oñcial de Pontevedra en data 18 
de xuño de 2004. ( recollidos no anexo IV) 

Quinto.- Modificación Provisional da ordenanza fiscal reguladora da taxa de sumidoiro ( ordenanza 
en vigor anexo III) 

b. l.- Uso domestico 

a) de0a15 m3 0.0710 
b) de 16 a 30 m3 0.0988 
c) de 31 a 45 m3 0.2685 
d) de 46 a 9999 m3 0.2762 

Cuota de servicio: 26,36 €/aboado/ trimestre 

b- Uso non domestico 

a) de0a15m3 0.1067 
b)de l6a30m3 0.129! 
c) de 3l a 45 m3 0.3058 
d) de 46 a 9999 m3 0.4007 

Cuota de servicio: 30.03 G/aboado/ trimestre 

c) Estará exento o concello para a totalidade de edificios, vivendas, locais, establecementos e 
instalacións de propiedade municipal, bocas de rego, fontes e lavadoiros públicos. 

d) Levarase a cabo a graduación da taxa en función da capacidade económica do suxeito pasivo 
segundo o artigo 24.4 do Real decreto 2/2004 polo que se aproba o Texto refundido da Lei reguladora das 
facendas locais. Os criterios para levala a cabo serán os seguintes: 

- Previa solicitude dos interesados, os abonados e abonadas para os que os ingresos da unidade familiar 
non acaden , en computo anual, o importe do salario mínimo interprofesional, e non sexan propietarios 
de bens inmobles, agás que se trate da vivenda propia, sempre que o valor catastral da mesma non 
supere os 80.000 euros, terán dereito a seguinte reducción:



M3 CUBICOS MEMBROS DA UNIDADE REDUCCIÓN DA TAXA 
CONSUMIDOS FAMILIAR 

Ata l5m3 por trimestre Dos membros 100% 
Ata 30 m3 por trimestre Tres ou mais membros 100% 
A partir de 15 m3-30m3 por Dous membros 28% 
trimestre 
A partir de 30m3-45m3 por Tres ou maismembros 73.5% 
trimestre 

Para ser beneficiario da reducción será preciso a presentación da seguinte documentación: 

a) libro de familia 
b) informe da policía local sobre as persoas que integran a unidade familiar 
c) certificación do empadroamento 
d) certificación de ingresos do/a solicitante e das persoas que convivan con el/ela 
e) da empresa 
f) da oficina de emprego ( pública) 
g) da entidade pagadora de pensión ou haberes pasivos. 
h) copia da ultima declaración do IRPF dos compoñentes da unidade familiar, referida ao exercicio 

precedente. 

No caso de carecer dos ingresos mencionados, deberase aportar certificación negativa dos organismos 
competentes da Seguridade Social, acreditativa de que as persoas interesadas non figuran incluídas nela, nin 
como traballadores/as activos, nin como pensionistas ou beneficiarios do seguro de desemprego. 

i) certificación da Delegación de Facenda referida a tributación polo Imposto de Bens Inmobles de 
natureza rústica e urbana así como do Imposto sobre Actividades 
Económicas da totalidade dos compoñentes da unidade familiar, con indicación (no IBI) da clase de finca, e do 
valor catastral da mesma. 

J) Titulo de propiedade, contrato de aluguer ou, no seu defecto, recibos do ultimo ano, da vivenda que 
ocupan. 

As solicitudes, acompañadas da totalidade da documentación, presentaranse no Rexistro Xeral do 
Concello. 

O prazo de presentación de solicitudes será o comprendido entre os días l a 30 de decembro. 

Para os segundos e sucesivos anos os abonados os que se refire o presente apartado que se lles 
graduara a taxa no ano anterior presentarán a solicitude dentro do prazo indicado, acompañada dunha 
declaración xurada referida ao cumprimento íntegro de tódolos requisitos dos apartados anteriores indicando 
expresamente na declaración citada que non variou a súa situación persoal , familiar, económica, de bens e 
renda, sen prexuízo de poder presentar, se o desexan, a documentación completa indicada.Os servicios sociais 
do Concello efectuarán un control, total ou por mostreo, da situación persoal, familiar, económica, bens e renda 
das persoas que soliciten a reducción da taxa para novos exercicios segundo o indicado no parágrafo anterior. 

Tódolos expedientes de exención serán tramitados polos Servicios sociais do Concello e resoltos pola 
Xunta de Goberno. 

Sexto.- Derrogar os prezos privados par ao servicio de sumidoiro no Concello de Redondela 
aprobados polo Pleno o día 28.05.2004 publicándose a aprobación definitiva en data 18 de xuño de 2004. 

Sétimo.- Ao abeiro do previsto no artigo 17 do Texto Refundido da Lei Reguladora das Facendas 
Locais, os acordos adoptados e as modificacións das ordenanzas fiscais exporanse ao publico por un período de 
trinta días mediante edicto insertado no Boletín Oficial da Provincia, no taboleiro de anuncios do Concello en

un diario de maior difusión da provincia por se im municipio de mais de 10.000 habitantes, para que os 
interesados podan examinar o expediente e presentar as reclamacións que consideren pertinentes. De non 
presentarse reclamacións contra os acordos adoptados, entenderanse definitivamente adoptados os acordos ata 
entonces provisionais. 

Oitavo.- Tendo en conta que nos prezos indicados nos apartados anteriores figura incluida a 
repercusión economica correspondente a posta en fimcionamento de novos bombeos asi como a ampliación das 
instalacións, a empresa adxudicataria do servizo deberá remitir ao Concello a certificación acreditativa das 
datas de posta en funcionamento de cada bombeo, asi como unha certificación trimestral na que figuren 
indicados todolos datos individualizados de cada alta e baixa producida, aboando trimestralmente ao Concello 
de Redondela os importes correspondentes a repercusión tarifaria dos bombeos e telemandos que non entraran 
en funcionamento en cada periodo facturado. 

A empresa adxudicataria deberá enviar ao Concello certificación dos custos reais de todolos conceptos 
( con repercusión tarifaria) para os que fixo estimación de custes para as novas tarifas, sometendose os mesmos 
a informe dun técnico nomeado polo Concello. 

Asi mesmo a empresa citada deberá comunicar ao Concello con 15 días de antelación, as datas de 
comezo da limpeza de bombeos e colectores. 

Noveno.- A empresa adxudicataria do servizo deberá remitir ao Concello de Redondela nun prazo de 
30 días habiles, acreditación documental do pago do canon do servizo de abastecemento de augas ou dos 
motivos da ausencia do pago do citado canon, aos efectos da posterior adopción polo Concello Pleno dos 
acordos que procedan. 

Votación e dictame: 

A comisión informativa de facenda e patrimonio, co voto favorable dos/as Sres/as Conelleiros/as dos 
Grupos Municipais do PSdeG-PSOE (4) do BNG (2), e os votos en contra do Grupo Municipal do PP (4) , e do 
PG (l) dictaminou favorablemente a proposta do Presidente antes transcrita." 

INTERVENCIÓNS.- 

O concelleiro señor González Iglesias xustifica a proposta afirmando que o prezo do auga non se 
modificou dende o ano 2004 e que neste ano hai algunhas cuestións novas como o custo da depuradora de Teis 
para as verteduras de Rande e Chapela e o incrementos dos custos polas obras na depuradora de Redondela, o 
que en conxunto va por riba dos 300.000 euros. Di que con isto pretenden tamén adiantarse ás prescricións das 
directivas europeas en aplicación de políticas tendentes a incentivar un uso eficiente dos recursos, de tal xeito 
que se materialice o principio de quen contamina paga e quen consuma o minimo non vai a pagar máis 
penalizándose o consumo por riba de certos límites. Esperaron ata o de agora porque a Xunta tiña previsto 
facerse cargo da xestión das depuradoras, ainda que polo de agora non se materializou este punto. 

O concelleiro señor Garcia Luengo anuncia que votarán en contra porque non están de acordo nin lles 
parece oportuno un incremento das tarifas entre un 20 e un 23 %. 

0 concelleiro señor Pazos Docampo sinala que o tratamento das augas é caro tendo en conta que o que 
hai é que sanear a Ria o que inevitablemente supón que haberá que pagar máis. Considera que hai que manter o 
equilibrio económico do contrato e se non se fai agora haberá que facelo despois pagando atrasos. Dí que 
ainda que a Xunta se faga cargo, haberá que pagalo igual aínda que considera que seguirá a estudiar as contas 
ata que remate a infonnación pública, antes de tomar unha decisión definitiva. 

A concelleira señora Canal Gómez, solicita que o asunto quede sobre a mesa Parécelle unha falta de 
respecto que se convoque o pleno para esta hora e que no expediente non estivera nin a día de onte o informe



da interventora. Tampouco lle parece procedente traer unha proposta de subida de tarifas considerando a 
situación que están a vivir os cidadáns de Redondela. Parécelle que os membros do goberno non fixeron os 
deberes e tampouco estima "de recibo" que o voceiro do BNG diga que estará tamén ao resultado da 
información pública. 

O concelleiro señor González Iglesias dí que con este acordo o prezo medio da auga pasa a ser 0,97.66 
€ / m3 namentras que en Galicia, no 2005, a media era de 1,09 €, e en España de 1,22. Para un consumo anual 
de l75 m3 o prezo sería de 220 € en Pontevedra, 225 € en Pontevedra e para o 80% da poboación en 
Redondela, 130 €. Subliña que ainda que o Concello compra toda a auga que se fornece aos cidadáns, están a 
realizar unha xestión que, en principio, parece mellor cá doutros concellos. Indica que en ningún caso vai haber 
subidas do 33% e que non se trata de que a empresa gañe cartos senón do mantemento do equilibrio 
económico-financiero, esixido pola lei. Tamén vai ser un dos primeiros concellos de Galicia en entrar na 
dinámica do aforro de auga. 

O concelleiro señor García Luengo di que tampouco eles tiveron opción a ver o expediente completo e 
no que miraron hai incrementos de máis do 20%, polo que non están de acordo. 

O concelleiro señor Pazos Docampo dí que él sí tivo acceso ao informe de Intervención porque Ilelo 
mandaron por correo electrónico, igual que fixeron con outros membros da corporación. Dí que, por sistema, 
desconña das concesionarias e antes de tomar unha decisión definitiva quere ter claro se teñen ou non razón. 
Considera que Aqualia está para gañar cartos e eles para defender e prestar servizos aos veciños, pero é 
consciente de que se non se da o equilibrio económico financeiro haberá que compensar ao concesionario. Por 
outra banda sinala que incentivar a reducción do consumo é unha obriga, asi como gravar máis aos que máis 
consuman e que as exencións se dean exclusivamente para consumos normais. Parécelle que a auga vai ser 
cada vez máis cara. 

A concelleira señora Canal Gómez, di que lle consta que o BNG defende os intereses económicos das 
empresas concesionarias e que non se fia do que dí o seu voceiro porque lle deu por vinte anos a concesión do 
servizo de lixo a unha empresa que tiña sancionado anteriormente. Parécelle lamentable que o BNG se 
preocupe tanto polo equilibrio económico da empresa e pide máis respecto por parte do goberno en canto a 
fonnas, horarios e demáis, por canto considera que representan a moitos cidadáns de Redondela e por algo 
foron a lista máis votada. 

O concelleiro señor González Iglesias di que a voceira do PP di barbaridades e que o expediente 
completo estaba a sua disposición ainda que lle faltara o informe de intervención. Di que para o 35% da 
poboación supón unha baixa de tarifas do 4% e para o 31 % un incremento do 10%. Sinala que o que aforre 
vai pagar menos que antes e o que consuma máis, terá que pagar máis, que é o lóxico 

Votación e acordo s/ a retirada do asunto da Orde do Día.- 

Sometida a votación a retirada do asunto da Orde do Día, o Concello Pleno, en votación ordinaria e 
por maioria dos/as Sres./as concelleiros/as asistentes, sendo dez votos en contra (7 do PSdeG-PSOE e 3 do 
B.N.G.), dúas abstencións (2 do P.G.), e oito votos a favor (8 do PP), rechazou a proposta do Partido Popular 
de retirar o presente asunto da Orde do Día.- 

VOTACIÓN E ACORDO.- 

Sometido o asunto a votación, este acadou o seguinte resultado: dez votos a favor (7 do PSdeG-PSOE 
e 3 do B.N.G.) e dez votos en contra (8 do PP e 2 do P.G.), 

Repetida a mesma, esta acadou o mesmo resultado, en consecuencia o Concello Pleno, en virtude do 
voto de calidade do Sr. Alcalde, aprobou, nos seus propios termos, o dictame da Comisión Informativa de 
Facenda e Patrimonio, nos antecedentes transcrito.-

5.- ACTIVIDADE DE CONTROL DO PLENO: 

5.1.- DAR CONTA DE RESOLUCIÓNS DA ALCALDIA E CONCELLEIROS DELEGADOS.- 
O Concello Pleno dase por enterado do contido das Resolucións da Alcaldía e dos Concelleiros 

Delegados dende o día 19 de novembro ao 21 de decembro de 2009.- 

5.2.- MOCIÓNS.- 

5.2.l.- MOCIÓN DO GRUPO MUNICIPAL DO PARTIDO POPULAL S/ COLOCACIÓN 
PEZAS DO MURO DE BERLIN.- 

ANTECEDENTES.- 

Moción do Grupo Municipal do Partido Popular, presentada no Rexistro Xeral do Concello con data 
23 de decembro de 2009, que transcrita dí: 

"O pasado Pleno, este Grupo Municipal fomulou unha pregunta co gallo da celebración do XX 
Aniversario da caída do muro de Berlín, recordándolle ao Gobemo Local a presenza en Redondela de dous 
pezas de dito muro, cun algo valor histórico, e as cales se aatopan actualmente colgadas do viaducto antigo nun 
estado de abandono e deterioro absolutos. 

Ante as atropeladas iniciativas do Goberno e o seu posterior pasotismo, vémonos na obriga de traer a 
este Pleno esta proposta, xa que a este Grupo preocúpalle, como non pode ser doutro xeito, o patrimonio 
histórico que a nosa Vila posúe, e o seu correcto aproveitamento didáctico, polo que propoñemos: 

MOCIÓN.- Adoptar un acordo de goberno que englobe os seguintes apartados: 

l.- Reubicar as pezas existentes no noso municipio do Muro de Berlin, nos seguintes puntos: 

Unha peza no casco urbano de Redondela, e concretamente, no entorno dos colexios, e outra peza no 
paseo de Arealonga, na parroquia de Chapela. Ambalas dúas coa súa correspondente placa explicativa. 

2.- Tomar as medidas de prevención oportunas de xeito constante para evitar que se deteiioren ainda 

3.- Festexar cada 9 de novembro a caida do Muro cun acto que recorde non só o seu significado 
simbólico para a democracia, senón que sirva de aprendizaxe para as novas xeracións." 

INTERVENCIQ NS.- 

O concelleiro señor Bastos Fernández dí que apoia a moción porque é algo histórico que merece a 
pena preservar. 

O concelleiro señor Pazos Docampo dí que non lle parece que haxa nada que celebrar con respecto a 
este tema xa que coa caida do muro a poboación do leste entrou nun modo de vida diferente que a dereita ten 
interese en defender. Considera que aquela poboación está agora desanimada xa que non ven adianto con 
respecto á situación anterior. Sinala que a primeira función do muro foi impedir que os veciños do oeste 
pasaran ao outro lado a comprar productos subvencionados. Lle parece que celebrar esta cuestión sen contar 
coa valoración dos habitantes da antiga RDA non ten sentido.



O concelleiro señor Reguera Ocampo dí que esta proposta chega tarde porque xa teñen pensado 
trasladar ao paseo da Xunqueira as pezas e protexelas axeitadamente e que isto xa saliu o 26 de novembro no 
xornal. Non lle parece doado dispersar as pezas por varias parroquias nin están de acordo en comprometerse 
coa celebración que se propón na moción. 

A concelleira señora Alonso Gómez dí que non lle sorprende a postura do BNG porque saben que non 
están moi de acordo coa democracia e a liberdade xa que, por exemplo, unha representante de dito partido 
declarou públicamente que os seus modelos nacionais eran Cuba e Venezuela. Sinala que as pezas do muro 
levan 20 anos deteriorándose sen que o Concello fixera nada e considera que o máis doado sería que a comisión 
de Cultura deliberara sobre o asunto para tomar despois unha decisión. Estima que a caída do muro foi un acto 
de democracia e liberdade xa que non lle parece moi defendible que se disparara á xente que pretendía escapar 
do leste. 

O concelleiro señor Pazos Docampo di que o PP non debe perder o seu horizonte como herdeiros do 
franquismo que os considera, tendo en conta a traxectoria do seu presidente honorario. Tamén di que morre 
máis xente no muro que hai entre México e Estados Unidos que no muro de Berlín. 

O concelleiro señor Reguera Ocampo di que a decisión xa está tomada e que non van a reconsiderala. 
Farase cando sexa posible. 

A concelleira señora Alonso Gómez remata a sua intervención significando que o seu presidente 
honorario é un dos pais da Constitución e estima que hai que felicitarse de que en Alemania xa non morra 
ninguen. Parécelle doado que as pezas estiveran nun contorno preto da xuventude. 

VOTACIÓN E ACORDO.- 

Sometido o asunto a votación, este acadou o seguinte resultado: dez votos en contra (7 do PSdeG- 
PSOE e 3 do B.N.G.) e dez votos a favor (8 do PP e 2 do P.G.). 

Repetida a mesma, esta acadou o mesmo resultado, na súa consecuencia o Concello Pleno, en virtude 
do voto de calidade do Sr. Alcalde, rexeitou a Moción do Grupo Municipal do Partido Popular, nos 
antecedentes transcrita.- 

5.3.- ROGOS E PREGUNTAS.- 
1.- Polo concelleiro D. Miguel Angel Alvarez Ballesteros, forrnúlase a seguinte pregunta: 

"Ante o mal estado no que se atopan os camiños: do Poste, Louriña na intersección con Cidadelle, 
Rabexa e camiño Rebouza (este derradeiro reclamado o seu arranxo fai un ano polos veciños): 

¿Que vai facer o Concello para o arranxo destes camiños?. 

¿En que datas pensan facer os respectivos arranxos ou asfaltados que sexan necesarios?. 

Respóndelle o concelleiro Sr. Iglesias Carrera, que de momento non lle pode dar datas concretas. 

2.- O concelleiro D. Emilio González Iglesias, resposta a unha pregunta formulada polo concelleira 
Sra.López Rodríguez nun pleno anterior, sobre xestións realizadas para dotar de maior seguridade o acceso 
peonil empregado polos veciños/as de Cabanas que se ven obrigados a cruzar a vía férrea para acceder ás súas 
vivendas ou dirixirse á praia de Cabanas, no senso de que, o camiño estaba por un erro no Inventario Municipal 
de Béns e foi corrixido. Di que se está a falar coa empresa de Tranvías sobre a posibilidade de sacar o camiño 
por outro sitio e repor o servizo.

3.- O concelleiro D. José Alberto Pazos Couñago, formula as seguintes preguntas: 
3.1.- "En datas recentes, publicouse a infomiación relativa á imputación do Alcalde e un concelleiro 

do grupo socialista por parte do Ministerio Público, en relación á presunta comisión dun delito de 
prevaricación. Estas imputaciones véñense sumar á que sufriu o concelleiro de medio ambiente deste Concello. 
En ocasións anteriores o criterio de ámbos os dous grupos, foi esixir a demisión do concelleiro imputado, tal e 
como comprobamos en relación ao Sr. Bastos, que foi obrigado a abandonar as filas socialistas, ante a 
existencia dunha denuncia contra a súa persoa, aínda cando a denuncia non se formalizara en termos legais. 

Non obstante, nas sucesivas ocasións en que se produciron imputacións, o criterio do goberno variou, 
e non se esixiron responsabilidades políticas aos imputados. Dado que o goberno non parece sentirse obrigado 
a prestar unha explicación ante este pleno, este grupo si se sente na obríga de esixir explicacións sobre o estado 
real ao que se enfronta esta institución e, en consecuencia fonnulamos a seguinte pregimta: 

¿Cal é o número de expedientes xudiciais de tipo penal que afectan actualmente a membros do 
goberno municipal?. 

O concelleiro Sr. González Iglesias dí que a día de hoxe somentes os que sariron xa na prensa e 
aqueles aos que os que o concelleiro ñxo referencia. Di que noutras institucións do PP tamén hai ata 
condenados. O concelleiro Sr. Pazos Docampo dí que él non ten constancia a día de hoxe de ningunha 
imputación. 

3.2.- "Dende que se realizou a reforma do pavillón municipal sito na Marisma, diversos colectivos nos 
trasladaron as súas queixas da pista de dita instalación que, segmdo estas testemuñas, ven presentando graves 
deficiencias para o normal desenvolvemento das actividades que alí se realizan. A situación é tal que, segundo 
nos informan, o campionato de balonmán que deberia terse celebrado nesas instalacións a pasada ponte da 
Constitución, tivo que ser trasladado a outras instalacións próximas, debido a que resultaba imposible a disputa 
dos encontros, coas mínimas garantías necesarias para o nonnal desenvolvemento dos mesmos. 

Como queira que nos atopamos ante unhas instalacións recén estreadas, e aínda é posible esixir 
responsabilidades aos responsables de calquera anomalía, vimos a formular a seguinte pregunta: 

Cales son as medidas que adoptou ou vai a adoptar o goberno municipal para solucionar os problemas 
aparecidos no Pavillón de Redondela?. 

O concelleiro Sr. González Iglesias dí que os materiais da pista están homologados e _contrastados e a 
día de hoxe non hai ningún problema 

5.4.- COMPARECENCIAS.- 
O Concelleiro D. José Alberto Pazos Couñago, se renuncia a súa petición presentada no Rexistro 

Xeral do Concello, con data 23.12.09, de comparecencia do concelleiro responsable de saneamento, para 
explicar o estado de execución en que se atopan as obras municipais relativas ao saneamento público.- 

Pola Presidencia dase por rematada a presente sesión, sendo as dez horas e quince minutos da data 
fixada no encabezamento, en proba de todo o que, se extende a presente acta, que se inscribiu no Libro dende a 
volta do folio núm. 149 do Papel Timbrado da Comunidade Autónoma de Galicia, Serie A n° 2237149 ata o 
folio núm.l55, Serie A n° 2237l55, e todo o que, como Secretaria, DOU FE.- - 

A CRE RIA XERAL
1 í' 

XAIME REI BARREIRO



Dilixencia 

Para facer constar que o presente libro de Actas do Concello Pleno, 
péchase coa transcrición de data 29 de decembro de 2008, no folio 
número 155, que son os que compoñen o presente libro de Papel 
Timbrado da Comunidade Autónoma de Galicia, Serie A N“ 2237001 ó 
2237155. 

Redondela, 29 de decembro de 2009. 

A Secretaria Xeral 

Ana Begoña Merino Gil







d.» 
¿të fip 

4.* 

CONCELLO DE REDONDELA 

TESTEMUÑA DE TRANSFERENCIA E ARQUIVO 

Deixamos constancia, mediante este escrito, de que a Documentación aquí 
custodiada, consistente no libro dcActas de Pleno 200& 2009 foi transferido dende o 
Departamento de Secretaiía a través da funcionaría Dona Ana Begoña Merino Gil o 
10/09/2014 

Trátase dun Libro de Actas numerado correlativamente dende a páxina Serie A n° 
2237001 ata a Serie A n° 2237155. A ausencia ou sobrepresencia de documentación 
administrativa dentro do expediente administrativo antes citado, non será competencia do 
departamento de Arquivo, nin da funcionaria encargada do seu funcionamento. 

Foi introducido, a data de hoxe, na Base de Datos do Arquivo municipal, 
ubicándoo e descibríndoo dentro da seguinte Unidade de Instalación do seguinte xeito: 

U/I 
1828/2 

Ljbm de Artai de Pleno 2008, 2009 

De l.7/0,7/2()08 a 29/ l 2/ 2009 

E para que así conste emito e asino, a data de hoxe, a seguinte Testemuña de Transferencia 
e Arquivo. 

Redondela, Mércores 10 de Setembro do 2014 

Auxiliar de Arquivo 

r/ Alfonso XII, 2; 36800 Redondela (Pontevedra), NIF - P - 3604500 - C, Telf. 9% 400 300 - Fax: 986 403 894

